
3 UTFYLLANDE RETNINGSLINER OG FØRESEGN. 
Jf. Pbl § 20-4 

3.1 Verknad av Kystsoneplanen. 
 
Juridisk føresegn er ramma inn. 

§20-6. Verknad av plan 
Kystsoneplanen skal leggjast til grunn ved planlegging, forvaltning og utbygging i heradet. 
Tiltak som er nemnt i §§ 81,84, 86a og b og 93 må, når ikkje anna er vedteke, ikkje vera i 
strid med arealbruk eller føresegner fastlagde i den endelege arealplanen. Det same gjeld 
andre tiltak som kan vera til vesentleg ulempe for gjennomføringa av planen. For område som 
skal bandleggast for nærare oppgjevne føremål i medhald av denne eller andre lover, jfr. §20-
4, første ledd nr 4, er verknad av arealdelen avgrensa til 4 år frå planen er vedteken av 
heradsstyret. Departementet kan etter søknad frå heradet forlengja verknaden med inntil 2 år. 
Når ikkje anna er vedteke, gjeld kommuneplanen sin arealdel framføre eldre rikspolitiske 
føresegner, reguleringsplan og utbyggingsplan, men fell bort i den utstrekning den strid mot 
føresegner som seinare vert gjort gjeldande. 
 
Etter §17-2 i plan- og bygningslova kan ikkje bygningar, konstruksjonar, anlegg eller 
innhegning verta oppført nærare enn 100 meter frå strandlina målt i horisontalplanet ved 
alminneleg høgvatn og kan heller ikkje endrast vesentleg. Forbodet gjeld også deling, som og 
omfattar sal eller bortleige av ubygd del (parsell eller tomt) av eigedom. 
 
Lovføresegna i første ledd gjeld ikkje i tettbygd strok eller i område som femnar om 
reguleringsplan eller strandplan. Det same gjeld for område som i kystsoneplanen er lagt ut til 
byggeområde og område for råstoffutvinning. Lovføresegna gjeld heller ikkje tiltak som er i 
samsvar med føresegner gjeve i med hald av §20-4, 2.ledd punkt c. Fylkesmannen avgjer om 
eit område skal reknast som tettbygd strok.  
 
Reguleringsplanar. 
Vedtekne reguleringsplanar, som detaljerer arealbruken meir, gjeld framleis. Dette gjeld 
følgjande planar : 
 
Oksenhalvøya: 
Reguleringsplan Ulgenes    vedteken 2003 
Reguleringsplan Djønnoneset   vedteken 1988/99 -2000 
Reguleringsplan Nedre Kaland   vedteken 1998/2000 
 
Austsida av Eidfjorden og Sørfjorden: 
Reguleringsplan tilførselsvegar til Hardangerbrua vedteken 2004/07 
Reguleringsplan for Rv 13 Bu – Bjotveit  vedteken 1997 
Reguleringsplan for Busnes     vedteken 2007 
Reguleringsplan for Rv 13 Tveisme – Berget vedteken 1997 
Reguleringsplan for Rv 13 Kinsarvik – Berget vedteken 1997 
Reguleringsplan for Kyrkjenes   vedteken 1999 
Reguleringsplan for Kinsarvik sentrum  vedteken 1981 
Reguleringsplan for Jaktavikje   under utarbeiding 
Reguleringsplan for Bråvoll    vedteken 1981 

Reguleringsplan for Helleland   under utarbeiding 
Reguleringsplan for Ulvasand   under utarbeiding 
Reguleringsplan for Lofthus sentrum  vedteken 1982/1996 
Reguleringsplan for Øyre    vedteken 2004 
Reguleringsplan for Klokkargarden   vedteken 2000/2007 
Reguleringsplan Rv 13 Deildo   under utarbeiding 
Reguleringsplan for Rv 13 Skjeldvik –Sandstå vedteken 1997/ 2002 
Reguleringsplan for Hovland    vedteken 2006 
Reguleringsplan for Fresvik    Vedteken 1998 
 
Folgefonnshalvøya: 
Tomteinndelingsplan Eikhamrane   vedteken 1974 
Reguleringsplan Måge    vedteken 1999 
Tomteinndelingsplan Nordnes   vedteken 1971 
Reguleringsplan Nå sentrum    vedteken 2002 
Reguleringsplan Rv 550 Aga –Velure  vedteken 1996/2002 
Reguleringsplan Aganeset    vedteken 2004 
Reguleringsplan Rv 550 Velure   vedteken 2003 
Reguleringsplan Hauso    vedteken 1975 
Reguleringsplan Raaen    vedteken 2003 
Reguleringsplan Utne     vedteken 2002 
Utbyggingsplan Hardanger folkemuseum  vedteken 2007 
Reguleringsplan for Ytrehagen    vedteken 1975 
Reguleringsplan for Sletthagen   vedteken 2002 
Tomteinndelingsplan Hesthamar   vedteken 1974 
Reguleringsplan for Lothe    vedteken 2005 
Reguleringsplan Vines    vedteken 2005 
 
 
 
3.2 Generelt. 
Søknadspliktige tiltak skal plasserast minimum 25 m frå vassdrag, jf pbl § 20-4, 6 (f). Dette gjeld 
ikkje frådeling av eigedom.  
Det er vist framlegg til funksjonell strandline. Denne er ikkje juridisk bindande og skal ved 
rullering av kommuneplan fastsetjast.  
 

3.3 Føresegner og retningsliner for byggeområde, Pbl § 20-4 
pkt. 1. 

3.3.1 Felles for alle nye byggeområde. jf. Pbl § 20-4 1 ledd a. 
Plankrav 
Før det vert starta med utbygging av eit område som er avsett til byggeområde i kystsoneplanen, 
skal det vera ferdig godkjent reguleringsplan. Planen skal femna om heile området som er avsett 
i kystsoneplanen. Det kan aksepterast deling av området, dersom det er naturleg skilje innanfor 
eit området. Reguleringsplanen skal vera så detaljert at det ikkje er naudsynt med 
utbyggingsplan i tillegg. 
Reguleringsplanen skal innehalda detaljert beredskapsvurdering med eventuelle sikringstiltak. 
Det skal visast tilkomst til området. Planframlegget må visa at tiltaket kan byggjast ut, utan store 
negative verknader på landskapsbilete, natur og kulturmiljøet. Reguleringsplanen skal visa kva 

tiltak som er gjort for tilpassing til landskapet. Utbygginga skal gjera området meir attraktivt for 
ålmenta og det er ikkje høve til å setja opp stengsle eller gjerde. Unnatak er dersom Pbl krev 
sikring av tiltak. 
I samband med reguleringsarbeid, skal automatisk freda kulturminne regulerast til 
spesialområde vern. Det skal setjast av tilstrekkeleg areal kring kulturminnet, slik at vernet av 
kulturminnet ikkje vert svekka. 

Planområda er vist med ®. 
 
 
 
Retningsliner: 

· I samband med planlegging av nye område for fritidsbustader, skal det takast omsyn til at 
Hardanger er eit sårbart område, som har eit landskap av høg nasjonal verdi. 

 

3.3.1.1 Føresegn for byggeområde for fritidsbustadar etter Pbl § 20-4 andre ledd a og b. 
Plankrav 
Det er i kystsoneplanen ikkje høve til å setja opp fritidsbustad i ”funksjonell strandsone”, jf Pbl § 
20-4. Før det vert starta med utbygging av eit område som er avsett i kystsoneplanen, skal det 
vera ferdig godkjent reguleringsplan. Planen skal femna om heile området som er avsett i 
kystsoneplanen. Reguleringsplanen skal vera så detaljert at det ikkje er naudsynt med 
utbyggingsplan i tillegg. 
Reguleringsplanen skal innehalda detaljert beredskapsvurdering med eventuelle sikringstiltak. 
Planframlegget må visa at tiltaket kan byggjast ut, utan store negative verknader på 
landskapsbilete, natur og kulturmiljøet. Reguleringsplanen skal visa kva tiltak som er gjort for 
tilpassing til landskapet. Utbygginga skal gjera området meir attraktivt for ålmenta og det er ikkje 
høve til å setja opp stengsle eller gjerde. Unnatak er dersom Pbl krev sikring av tiltak. 
 

Område med plankrav er vist med ®. 
 
Retningsliner. 

- Kystsoneplanen opnar ikkje for bygging av nye fritidsbustader i 100 m beltet. 
-  

3.3.2 Felles for alle eksisterande byggeområde jf. Pbl. § 20 –4 2. ledd b.. 
 
For dei områda som i kystsoneplanen er sett av som eksisterande næringsområde, gjeld ikkje 
kravet om utarbeiding av reguleringsplan dersom det skal utførast mindre arbeid på 
eksisterande eigedomar. Dersom det skal gjerast omfattande tiltak, som vil endra tilkomst til 
området, ved større bruksendring av området eller med tiltak som gjer at landskapsbilete vert 
endra, gjeld kravet om reguleringsplan. For dei næringsområda som der er eksisterande 
bustader eller fritidsbustader, skal desse framleis kunne nyttast til desse føremåla.  
 
 
Retningsliner. 

· I områda avsett til eksisterande næring, er det også bustader, fritidsbustader. Ved betre 
utnytting av desse områda, er det i hovudsak næringsdelen som skal aukast. Dersom 
tilhøva ligg til rette og det ikkje er i strid med føremålet i planen, kan det aksepterast ei 
fortetting til bustadføremål. 

· På dei gamle handelsstadane, bør ei reguleringsplan ta omsyn til dei kvalitetane desse 
plassane har og utbygginga skal harmonera med tidlegare bruk. I samband med 
planarbeidet, bør fylkeskonservatoren kontaktast for mogleg råd i samband med arbeidet. 
Dersom det er bygg eldre enn 1850, skal planen automatisk til fylkeskonservator for 
uttale. 

· Heradet skal vera restriktiv til å gje løyve til bruksendring frå bustad til fritidsbustad i 
strandsona. 

 
 
 
 
 
3.4 Føresegn og retningsliner for byggeområde for naust jfr. Pbl § 20-4 a-b 
Nye Byggeområde - Naust. 
 
Plankrav. 
Det er sett krav til reguleringsplan til alle nye byggeområde for naust. I plankartet er dette merka 

med ��� � . 
 
Utforming av naust. 
Naust skal i hovudsak oppførast i ein etasje og skal utformast i samsvar med lokal byggjeskikk. 
Naust skal ha saltak med vinkel mellom 30 og 45 gradar. 
Naust skal ikkje innreiast eller nyttast som fritidsbustad eller bustad.  
Tillate bruksareal (T-BRA) skal vera mindre enn 40 m².  
Det skal ikkje vera store glas og samla glasareal skal ikkje overstige 3 % av grunnflata. 
Mønehøgd skal vera under 5 m. Dersom nausta er felles for fleire brukarar, skal storleiken 
vurderast i kvart einskild høve. Storleiken skal likevel ikkje vera større enn 40 m² for kvar 
brukar. 
 
Følgjande naustområde er med i kystsoneplanen: 
B1 Ådnaviki (4) B2 Lote/Hellneset (8) B 5 Vikane (4) 
B 8 Djønno (4) B 9 Ringøy (4) B 10 Helleland (4) 
B 11 Sandstå (4) B 12 Sekse (6) B 13 Ternenes (2) 
B 14 Kråkevik (4) B 15 Hauso (8)  

Tal i parentes er tal naust. 
På strekkja Trones – Velure, merka A i plankart, er det høve å setja opp naust på naustfyllingar 
som vart opparbeida i samband med bygging av ny riksveg. Det gjeld same krav til utforminga 
av desse nausta som for naustområda. Dette gjeld pr. juni 2007, 31 naust. 
Det gjeld følgjande gnr/bnr opplista frå Velure til Trones: 65/3, 66/16 og 25, 66/2, 5og 7, 67/2, 7, 
13, 27og 28, 68/1 og 3, 69/1, 7 og 25, 98/ 3, 4, og 8, 101/ 2, 6 og 25, 102/ 2 og 8, 103/1, 104/1 og 
2, 3, 105/1, 2 og 3. 
 

Retningsliner: 

· Terrenginngrep skal gjerast så skånsame som råd. Ved oppføring av fleire naust, skal 
desse grupperast opp i grupper på to til tre naust og forskyvast i forhold til kvarandre, 
dersom tilhøva tillete det. 

· For nausta som er planlagt i sona A-A langs med Riksveg 550 Trones – Velure, har 
vegvesenet sett ein byggeavstand på 12,5 m frå vegmidte. Byggeområda er vist som 
byggeområde for naust. 

· Naust er bygg for oppbevaring av båt, utstyr for båt og fiskereiskap. Bruken av naust skal 
ikkje endrast til bustad eller fritidsbustad. Det skal vera høve for ålmenta å ferdast 
framfor naust og mellom naust/naustgrupper. Det er ikkje tillate med gjerde/levegg eller 
andre stengsler i naustområdet. Unnataket er for sikring av farleg område og sikring av 
tilkomst til området. 

· Ved planlegging av tiltaket i Ådnaviki, skal det ikkje leggast til grunn vidare vegføring til 
området. 

 

3.4.1Nye byggeområdar – Fritidsbustader jfr. Pbl § 20-4 a-b. 

Plankrav. 
Det er sett krav til reguleringsplan til alle nye byggeområde for fritidsbustader. I plankartet er 

dette merka med ��� � . Reguleringsplanen skal innehalde detaljert risiko og sårbarheitsvurderingar, 
jf. heradet sin rettleiar. Den skal syne at området kan byggast ut slik at det stettar  krav sett i 
plan- og bygningslova til tryggleik og at eventuelle sikringstiltak ikkje får vesentleg negative 
innverknader på landskapsbiletet. Planen skal også ta omsyn til kulturminne, kulturmiljø og freda 
kulturminne skal regulerast til spesialområde vern.  
 
Følgjande område er med i Kystsoneplanen. 
 B 4 Vikane (4) B 7 Djønnoneset (10)  

Tal i parentes er tal nye fritidsbustader. 
Retningsliner. 

· Reguleringsplanen skal ha eit sluttresultat som tek vare på landskapet, naturen og naturleg 
vegetasjon vert ein hovuddel av området. 

· Freda kulturminne, skal saman med sikringsområde, regulerast til spesialområde vern.  
· Storleiken på fritidshusa bør ikkje vera på større enn maksimum 15 % BYA eller  90 m² 

T-BRA. Møneretning skal vera langs med fjorden. Det skal takast omsyn til 
lokalbyggeskikk og dette skal visast i føresegn. Dei skal ha krav om eit fargeval som er 
tilpassa området. 

· Tilkomst til områda: Det skal nyttast eksisterande vegar og det skal ikkje planleggast 
tilkomstvegar heilt fram til tomt, men nyttast felles parkeringsplass på område som er lite 
eksponert. 

· Utnytting av arealet skal vera slik at det vert samanhengande grøntområde og det bør 
ikkje planleggast større tettleik enn eit fritidshus pr. 2,5 daa. Området som ikkje vert nytta 
til fritidsbustad, skal regulerast til anten: friluftsområde, landbruksområde, friområde, 
fellesområde eller spesialområde. 

· Fritidshusa skal samlast mest mogleg.  

3.5.3 Eksisterande fritidsbustader jf. Pbl § 20-4 2. ledd b. 
 
Heradet kan akseptera utviding av eksisterande fritidsbustader til maksimum 70 m²BYA. 
Vilkåra for utvidinga er at området ikkje får meir privatisert utsjånad, framleis er godt tilpassa 
terrenget og at utviding skjer lengre vekk frå sjøen. Dersom det er samla fleire fritidsbustader 
innan eit mindre område, må det gjerast ei samla vurdering av kva området kan tåla av 
utbygging. Største utnyttingsgrad av tomta vert sett til 15 % BYA. 

Retningsliner. 
· Heradet skal i handsaming av søknader, sjå til at tiltaket, om mogleg, får ein betre 

tilpassing til området. Utvidinga skal ikkje ha negative konsekvensar for landbruks-, natur 
eller friluftsinteresser. 

3.5.2 Eksisterande bustader jf. Pbl § 20-4 2. ledd b. 
Det skal kunna byggjast på eksisterande bustader, men utnyttingsgrad av tomta skal ikkje 
overstiga 20% BYA. Utbygginga bør skje lengre vekk frå sjø. Det skal også vera råd å setja 
opp mindre uthus. Desse skal plasserast lengst mogleg vekk frå sjø og ikkje vera stengsel for 
ålmenta. 
Det skal likevel vera råd å ha mindre kaiar /flytebryggjer på eigedomen. Kai/ flytebryggja skal 
ikkje vera lengre enn 5 m ut i sjø, målt frå middelvasstand. 
 
Retningsliner. 

· Heradet skal i handsaming av søknader, sjå til at tiltaket, om mogleg, får ein betre 
tilpassing til området. Utvidinga skal ikkje ha negative konsekvensar for landbruks-, natur 
eller friluftsinteresser. 

3.7 Føresegner og retningsliner til Landbruks-, natur – og 
friluftsområde (LNF) Pbl § 20 –4 pkt. 2 

3.7.1 Felles for alle LNF – områda 
Utbyggingstiltak skal ikkje koma i konflikt med verdfull eller utryddingstrua naturmiljø. 
Bygging eller andre inngrep kan ikkje gjennomførast, dersom dei kjem i konflikt med 
verdfulle kulturminne eller har stor negativ konsekvens for landskapsbilete. 
Byggetiltak skal ikkje planleggast på dyrka eller dyrkbar mark eller samanhengande 
beiteområde. 
Jordlova  § 9 og 12, samt skogbrukslova sin § 50 gjeld. 
 

· Innanfor LNF – område er det forbod mot spreidd bustadbygging, spreidd bygging av 
fritidsbustadar og spreidd bygging av ervervsbygningar, jf. Pbl. § 20-4, 1. ledd nr 2 

· Byggetiltak skal ikkje planleggast på dyrka eller dyrkbar mark eller på 
samanhengande beiteområde. 

 
 
 
Retningsliner. 

- Hovudbruken av LNF - områda skal vera , landbruks- natur- og friluftsliv. I 
samband med byggetiltak, skal byggesøknaden visa til utgreiing som gjer at 
tiltaket kan byggast jf. vilkår i plan- og bygningslova og at tiltaka ikkje har 
vesentleg negativ innverknad på hovudbruken av området. Alle større tiltak skal 
avklarast opp mot kulturminne, jf. Kulturminnelova § 9. 

- Heradet skal i handsaming av søknader, sjå til at tiltaket ikkje er i strid med eller 
svakkar planføremålet. 

- LNF N og F er område som har høg verdi for natur/biologisk mangfald, eller 
friluftsinteresser. Heradet skal i handsaming av landbrukstiltak i desse områda, 
vurdera nytta av tiltaket, og sjå til at tiltaket ikkje har negative konsekvensar for 
planens føremål.(Natur eller Friluftsliv) jf . Pbl § 20- 4  

- Forbodet med spreidd fritidsbustader i funksjonell strandsone skal handsamast 
strengt. 

- Alle søknader om tiltak skal avklarast med omsyn til kulturminnevernet. 
Fylkeskonservatoren skal ha desse sakane til uttale før byggeløyve vert gjeve. 

3.7.1.1 LNF - område der ein tillete spreidd erverv jf. Pbl § 20 - 4 andre ledd , c og d.. 

·   
 
Plankrav. 
Det er sett krav til utbyggingsplan til alle nye byggeområde for spreidd erverv. I plankartet er 

dette merka med ��� � . Utbyggingsplanen skal innehalde detaljert risiko og sårbarheitsvurderingar 
som syner at området kan byggast ut jamfør krav sett i plan- og bygningslova og at eventuelle 
sikringstiltak får vesentleg negativ innverknad på landskapsbiletet. Planen skal også ta omsyn til 
kulturminne, kulturlandskap og automatisk freda kulturminne skal regulerast til spesialområde 
vern. Følgjande planar har kjende automatisk freda kulturminne innanfor planområdet eller i 
nærleik til planområdet og planen skal utarbeidast i samarbeid med fylkeskonservator:  
N 24 Aga, N25 Grønsnes 
N4 Lote (4) N 8 Tjoflot (5) N 9 Vikane (3) 
N 10 Djønnoneset (5) N11 Djønno (4) N 14 Ulsnes (4) 
N 17 Sekse (4) N 18 Espe (2) N 19 Ternenes (4) 
N 22 Kråkevik (4) N 24 Aga (49 N 25 Grønsnes (2) 
N 27 Grimo (3)    

Tal i parentes er tal utleigeeiningar. 
Retningsliner.  

· Kystsoneplanen opnar for nye byggeområde med føremål tilleggsnæring til landbruket. 
Tiltaka er i plankart vist med N med påfølgjande nummer. Det er set krav til 

utbyggingsplan og i plankart til kystsona er det merka med ���� . 
· Storleiken på utleigehyttane bør vera ikkje vera over 70 m². God plassering av hyttane er 

avgjerande for utnyttingsgraden av området. 
· I samband med reguleringsarbeidet, skal området mot sjø regulerast til 

friluftsområde/friområde eller felles område. 
· Eksisterande gamle sjøhus som har to eller fleire etasjar, og der tilhøva elles ligg til rette, 

kan dei øvste etasjane endra bruk til utleigeføremål/næring. Bruket må framleis ha att 
naustfunksjon og kan ikkje pårekna oppsetjing av nytt naust. Det må vera råd å laga til 
godkjent tilkomst utan store terreng inngrep. 

3.7.1.2 LNF – område der ein tillete spreidd bustadbygging jf. Pbl. § 20 – 4 2 ledd, b, c og d. 
 
Til område som er avsett til spreidd bustadbygging, er det ikkje sett krav om utbyggingsplan, 
men heradet kan krevja enkel tomteinndelingsplan. Heradet skal i søknadsprosessen, avklara med 
fylkeskonservatoren og forholdet til kjende og ukjende kulturminne og kulturmiljø. Ved avstand 
til kjend kulturminne på 100 m eller mindre, skal det vurderast om tiltaket vert skjemmande eller 
kan skade den kulturhistoriske verdien kulturminnet har. Krav om undersøking jf. 
kulturminnelova § 9, skal fastsetjast i samarbeid med fylkeskonservator.  

- Inntil (5) bustader innanfor området Bjotveit – Tveisme. 
- Inntil (2) bustader innanfor området på Espe. 
- Inntil (4) bustader nord for bustadfeltet på Nornes. 
- Inntil (5) bustader innanfor området mellom Lote – Vines. 

- Inntil (5) bustader innanfor området mellom Alsåker – Kvalvik. 
 
Det må ikkje delast ifrå tomt nærmare driftsbygning i landbruket enn 100 m. dette gjeld 
driftsbygning i tradisjonell drift som kan gje lukt- eller støyplagar. 
Frådelingar eller byggeløyve må ikkje føre til auka trafikk gjennom gardstun. 
 
Retningsline.  

- Områda i kystsona avsett til LNF – spreidd bustadbygging, er ein del av områda avsett 
i gjeldande kommuneplan. Tal bustader for områda (i parentes), er tal tillete samla for 
areal i kystsoneplan og tilhøyrande område i kommuneplanen. 

-  Det er i hovudsak ikkje tillete med bustadbygging mellom offentleg veg og 
strandsona. 

- Heradet skal i handsaming av søknad om løyve, sjå til at tiltaket ikkje er i strid med 
nasjonale interesser. Plassering av ny bustad skal lokaliserast i nærleiken av 
eksisterande bygg. Nye bygg bør ikkje utløysa trong for store terrenginngrep og 
eksisterande infrastruktur bør kunne nyttast. 

 
 

3.8 Føresegn og retningsliner til område for særskild bruk eller vern 
av vassdrag og sjøområde jf. Pbl. § 20 –4 1. ledd nr 5. 
Byggeområde i sjø småbåthamn 
Det er sett krav til reguleringsplan til alle nye byggeområde for småbåthamner. I plankartet er 

dette merka med ��� � .  
S 1 Ådnaviki (6) S2 Lote/Hellneset (10) S 4 Vikane (6) 
S7 Helleland (15) S8 Sandstå (15) S 9 Ternenes (6) 
S 10 Kråkevik (8) S 11 Hauso (10) S 12 Grimo (15) 

Tal i parentes er tal båtplassar. 
Alle tiltak i sjø skal i tillegg til godkjenning frå Pbl, også ha godkjenning i frå Hamne- og 
farvasslova. Alle planar skal klarerast opp mot maritime kulturminne, jf. Kulturminnelova § 
9. 
 
 
 
 
Retningsliner for bruk av vassdrag og sjøområde. 
Vassareal for ålment friluftsliv 

· S - Småbåthamn Pbl § 20 – 4 1.ledd nr5, I samband med planlegging av 
småbåthamnar, skal storleik og skjermingstiltak vurderast nøye og tiltaka skal syna 
tilkomst til arealet. Trongen for parkeringsareal skal vurderast  og visast i plan dersom 
det er trong for slikt areal. 

· FR - friluftsområde Pbl. § 20 – 4nr 5. Heradet skal arbeida målretta for å få sikra eit 
godt tilbod i alle grendane. Tilbodet skal vera for fastbuande og tilreisande. Heradet 
skal nytta heradet sin kommunedelplan for Idrett og Friluftsliv i samband med 
prioriteringa av sikring av nye friområde. Friluftsområde kan opparbeidast slik at det 
fremjar opplevinga av å nytta området. 

· FI  – fiskeområde Pbl. § 20-4 4 nr 5. I område avsett til fiskeområde går fiske framføre 
anna bruk v området. Kaste- og låssettingsplassar er vist med K/L. Der områdebruk på 

land kan koma i konflikt med K/L, skal dei nye tiltake taka omsyn til fiskeinteressene 
og laga tilhøve til rette for sambruk. 

· A – Akvakulturområdet på Djønno skal nyttast til oppdrett av skjel. 
· Fe – Ferdsle område for felles ferdsel 

 
Alle tiltak i sjø som kaier, flytebryggar, utfyllingar, sjøleidningar i sjø, skal ha løyve etter hamne- 
og farvasslova. Søknader om løyve til tiltak etter hamne- og farvasslova, skal sendast til 
Kystverket vest for handsaming. 
 
Retningsliner for verna vassdrag. 
 
Langs med dei verna vassdraga Bjotveitselva, Kinso og Opo er det lagt inn 25 m byggegrense. 
Området er vist i planen som bandlagt område. 
 
Byggeforbod langs med verna vassdrag, jf Pbl § 20 – 4 2. ledd f. 

· For vassdragsbeltet (elva) 25 m frå strandlina målt i horisontalplanet ved middel 
flaumvasstand, er det forbode å setja i gang bygge- og anleggstiltak jf. Pbl. § 81, 82, 84, 
85, 86 b og 93 ved følgjande vassdrag: Bjotveitselva. I regulerte område gjeld 
avgrensingar sett i reguleringsplan. (Kinso og Opo) 

 

Føresegn og retningsliner for viktige ledd i kommunikasjonssystemet jf. Pbl. § 
20 – 4 nr 6. 
Retningsliner. 

· Heradet skal i planlegging og sakshandsaming ta omsyn til rammeplan for avkøyrsler 
ved etablering av nye byggeområdar. Heradet skal også ta omsyn til at Rv 550 frå 
Utne til grensa mot Jondal er turistveg, og at det er framlegg til freding av vegen. På 
Rv 13 skal det takast omsyn til konsekvensutgreiing og at det frå Kinsarvik til grensa 
mot Odda er framtidig turistveg. 

 
Gang- og sykkelvegar. 
Heradet har ynskje om miljøvenneleg alternativ transport mellom grendane og ynskjer at gang- 
og sykkelvegar vert teke med i rulleringa av trafikksikringsplanen for heradet. 
 

Rettsverknad av planen. 
Kart, føresegn og retningsliner gjeld frå den dato kystsoneplanen er godkjent i samsvar med Pbl. 
§ 20- 5. 
 

Dispensasjon frå kystsoneplanen 
Heradet kan gje dispensasjon får planen, dersom ”særlege grunnar” talar for det. Før det vert 
gjeve dispensasjon, skal heradet ha sendt søknaden til uttale frå sektorstyresmakt som har 
interesse i området. Heradet skal vera restriktiv med å gje dispensasjon som kan skade føremålet 
med planen. 
 


